
I. DISPOSICIONS XERAIS

XEFATURA DO ESTADO

4209 Real decreto lei 12/2020, do 31 de marzo, de medidas urxentes en materia de
proteccién e asistencia as vitimas de violencia de xénero.

O Real decreto 463/2020, do 14 de marzo, declarou o estado de alarma para a xestién
da situacion de crise sanitaria ocasionada polo COVID-19. O artigo 18 do citado real
decreto prevé que as autoridades, empresas e provedores adopten as medidas necesarias
para asegurar a prestacion dos servizos esenciais que lles son propios.

Neste sentido, o artigo 2.a) da Lei 8/2011, do 28 de abril, pola que se establecen
medidas para a proteccion das infraestruturas criticas, define eses servizos esenciais
como o servizo necesario para o mantemento das funciéns sociais basicas, a saude, a
seguridade, o benestar social e econémico dos cidadans, ou o eficaz funcionamento das
institucidons do Estado e das administraciéns publicas.

Asi mesmo, foron aprobados o Real decreto lei 7/2020, do 12 de marzo, polo que se
adoptan medidas urxentes para responder ao impacto econémico do COVID-19, e o Real
decreto lei 8/2020, do 17 de marzo, de medidas urxentes extraordinarias para facer fronte
ao impacto econémico e social do COVID-19, coa finalidade de poder dar resposta a
situacion creada como consecuencia da situacion de emerxencia e da declaracion do
estado de alarma nos diferentes ambitos afectados, tanto econémicos como sociais.

As medidas adoptadas a raiz desta situacién estan provocando un especial impacto en
determinados colectivos de persoas especialmente vulnerables que deben ser obxecto de
proteccion por parte do Goberno.

As mulleres vitimas de violencia de xénero son un colectivo especialmente vulnerable
en situaciéns de illamento domiciliario, por se veren forzadas a convivir co seu agresor, o
que as pon nunha situaciéon de maior risco, como se veu demostrando con motivo de
situacions parcialmente analogas, como os periodos de vacacions sen situaciéon de
permanencia en domicilios, periodos en que se disparan os casos de violencia de xénero
e de violencia doméstica.

Neste contexto, xa antes da declaracién do estado de alarma e da aprobacion das
medidas adoptadas ao seu abeiro, desde o Ministerio do Interior impartironse as instrucions
oportunas en relacion cos expedientes activos na Area de Violencia de Xénero da
Secretaria de Estado de Seguridade. Porén, resulta preciso levar a cabo medidas dirixidas
en especial a proteccion e asistencia das vitimas de violencia de xénero e, en particular,
daquelas que se poidan encontrar nunha situacion de especial vulnerabilidade, como
garantia dos seus dereitos e, en particular, do dereito a asistencia social integral recollido
na Lei organica 1/2004, do 28 de decembro, de medidas de proteccion integral contra a
violencia de xénero.

Efectivamente, o artigo 19 da Lei organica 1/2004, do 28 de decembro, de medidas de
proteccion integral contra a violencia de xénero, sinala que as mulleres vitimas de violencia
de xénero tefien dereito a asistencia social integral, a través de servizos sociais de
atencion, de emerxencia, de acollida e de recuperacion integral. Segundo a norma, a
organizacion destes servizos por parte das comunidades auténomas e das corporacions
locais respondera aos principios de atencién permanente, actuacién urxente,
especializacion de prestacions e multidisciplinariedade profesional.

A violencia de xénero constitue, sen dubida ningunha, unha ameaza aos dereitos
humanos, entre eles a vida, a integridade fisica e psiquica, a saude, a seguridade e o
benestar econémico e social das suas vitimas e do conxunto da sociedade; polo tanto,
merece que, no marco dunha situacion de excepcionalidade como a declarada polo Real
decreto 463/2020, do 14 de marzo, se articulen as medidas necesarias para garantir o

adecuado funcionamento dos servizos destinados & sua proteccién e asistencia,
eliminando os obstaculos que poidan dificultar ou imposibilitar o acceso das vitimas aos
medios habituais de asistencia integral, comunicacidon e denuncia de situaciéns de
violencia de xénero, ou que, mesmo dispondo de tales medios, se poidan encontrar con
que os servizos de asistencia non estean dispoiiibles ou non o estean ao nivel habitual de
atencion.

Por outro lado, o Convenio do Consello de Europa sobre prevencion e loita contra a
violencia contra a muller e a violencia doméstica, feito en Istambul o 11 de maio de 2011,
obriga os Estados parte a adoptaren as medidas necesarias para previr e dar resposta a
violencia contra as mulleres. En particular, no seu artigo 7 insta a que as medidas que se
tomen impliquen, de ser o caso, a todos os axentes pertinentes, como as axencias
gobernamentais, os parlamentos e as autoridades nacionais, rexionais e locais, e no seu
artigo 8 promove a dedicacion de recursos financeiros e humanos adecuados para a
correcta aplicacion de politicas integradas, medidas e programas dirixidos a previr e
combater todas as formas de violencia incluidas no ambito de aplicaciéon do convenio.

En setembro de 2017, os plenos do Congreso dos Deputados e do Senado aprobaron,
respectivamente, o informe da Subcomisiéon para un Pacto de Estado en materia de
violencia de xénero e o informe da Ponencia de estudo para a elaboracién de estratexias
contra a violencia de xénero. Ambos integran o Pacto de Estado contra a violencia de
xénero (en diante, Pacto de Estado), cuxa aprobacion culminou en decembro de 2017 cos
acordos alcanzados entre o Goberno e o resto das administraciéns autonémicas e locais.
O Pacto de Estado, ademais de medidas xenéricas dirixidas a todas as administracions
publicas, inclie, no seu eixe 7, recomendacidns especificas para as comunidades
auténomas e as entidades locais, acompafadas para a sua realizacion polo compromiso
econdmico previsto no seu eixe 9. Este establece un fondo finalista para a execucién das
medidas do Pacto de Estado, destinado as comunidades auténomas e cidades de Ceuta
e Melilla, de cen milléns de euros, que se reflicte anualmente nos orzamentos xerais do
Estado.

A forma e o procedemento en que se debera realizar a distribucion destes fondos as
comunidades auténomas, a través da Conferencia Sectorial de Igualdade, e os prazos
para a sua transferencia e a slUa correspondente execucidon no respectivo exercicio
economico, establecidos no artigo 86 da Lei 47/2003, do 26 de novembro, xeral
orzamentaria, impiden aproveitar eficazmente os recursos que achega o Pacto de Estado
durante o periodo de cinco anos para a sua execucion.

De acordo co artigo 86 da mencionada Lei 47/2003, do 26 de novembro, a Conferencia
Sectorial de Igualdade tera lugar ao comezo do exercicio econdémico para acordar os
criterios obxectivos para a distribucién territorial dos créditos orzamentarios e a sua
distribucion entre as comunidades autonomas e cidades de Ceuta e Melilla. Esta
distribucion sera aprobada mediante acordo do Consello de Ministros e, a seguir, os
organos competentes da Administracién xeral do Estado, é dicir, do Ministerio de
Igualdade, aprobaran os instrumentos xuridicos oportunos para a formalizacién dos
compromisos financeiros.

E nese momento da formalizacién dos compromisos financeiros cando, no suposto de
que as comunidades auténomas e cidades de Ceuta e Melilla tefian remanentes de fondos
non comprometidos correspondentes as transferencias do exercicio anterior (determinados
no estado de execucion que estas deben presentar non mais tarde do 31 de marzo de
cada exercicio), estes remanentes deberan ser descontados da cantidade que corresponda
transferir a cada comunidade auténoma, para seren utilizados no exercicio corrente como
situacién de tesouraria na orixe.

Ademais, os créditos que correspondan a cada comunidade auténoma libraranselle e
faranse efectivos por cuartas partes na segunda quincena natural de cada trimestre (coa
Unica excepcion do pagamento correspondente ao primeiro trimestre), que sé se poderan
facer efectivos unha vez que se aprobase definitivamente a distribucién territorial dos
créditos e se formalizasen os correspondentes compromisos financeiros mediante o
oportuno instrumento xuridico.

Polo exposto, de acordo co estado de execucion que presenten cada comunidade
auténoma e as cidades de Ceuta e Melilla non mais tarde do 31 de marzo, cofieceranse
os remanentes que non comprometesen en 31 de decembro de 2019, tanto respecto dos
créditos do Pacto de Estado que se transferiron en 2018 (que se puideron executar
en 2019 en virtude da disposicién adicional Unica do Real decreto lei 9/2018, do 3 de
agosto, de medidas urxentes para o desenvolvemento do Pacto de Estado contra a
violencia de xénero) como dos transferidos en 2019. Asi, os remanentes que non
comprometesen en 31 de decembro de 2019 deberan ser descontados da cantidade que
corresponda transferir a cada comunidade auténoma e as cidades de Ceuta e Melilla no
presente exercicio 2020, de tal maneira que, de non mediar unha urxente modificacion
normativa, unha vez que tefia lugar a Conferencia Sectorial de Igualdade, os fondos do
Pacto de Estado para as comunidades auténomas e as cidades de Ceuta e Melilla
para 2020 non se poderian transferir de forma efectiva porque se descontarian os
remanentes dos fondos transferidos nos exercicios anteriores que non fosen
comprometidos.

Ademais, de acordo co mencionado artigo 86 da Lei 47/2003, do 26 de novembro, os
créditos que corresponda xestionar a cada comunidade auténoma libraranselle e faranse
efectivos por cuartas partes na segunda quincena natural de cada trimestre, polo que o
libramento dos ultimos trimestres limita enormemente a posibilidade da sua execucion
durante o exercicio econdmico corrente a que se refire o propio artigo 86.

Asi, dado que o libramento dos créditos se estende ata o ultimo trimestre do ano, € moi
dificil que nese breve prazo se poida realizar algunha das necesidades identificadas polas
distintas comunidades auténomas, posto que tanto a Lei 38/2003, do 17 de novembro,
xeral de subvencions, como a Lei 9/2017, do 8 de novembro, de contratos do sector
publico, pola que se traspofien ao ordenamento xuridico espafiol as directivas do
Parlamento Europeo e do Consello 2014/23/UE e 2014/24/UE, do 26 de febreiro de 2014,
establecen uns prazos de tramitacion administrativa que non permiten a sua adecuada
execucion nos estritos prazos xa mencionados.

Coa finalidade de evitar tal desconto, que seria tan prexudicial para a loita contra a
violencia de xénero, facilitar a execucion dos fondos transferidos nos ultimos trimestres do
ano, e a propia necesidade de celebrar canto antes a Conferencia Sectorial de Igualdade
en que se formalice a distribucién dos fondos para 2020, quedan suficientemente
acreditadas as razons de urxente e extraordinaria necesidade que xustifican a medida
adoptada mediante este real decreto lei. A adecuada execucioén do Pacto de Estado asi o
exixe.

Estas circunstancias que impiden executar adecuadamente os créditos do Pacto de
Estado en cada exercicio orzamentario tamén foron trasladadas por escrito e expostas
polas propias comunidades auténomas e cidades de Ceuta e Melilla na Conferencia
Sectorial de Igualdade que tivo lugar o 17 de outubro de 2019, na cal manifestaron
maioritariamente a necesidade de exceptuar o réxime dos remanentes previsto na regra
sexta do numero 2 do artigo 86 da Lei 47/2003, do 26 de novembro, tal e como xa se fixo
en 2018 ou, na sua falta, establecer un ambito temporal mais amplo para a execucién dos
fondos do Pacto de Estado.

Asi mesmo, e en referencia as transferencias as comunidades auténomas para a
execucion dos fondos do Pacto de Estado, resulta inminente a culminacién do prazo para
xustificar e acordar a reparticion de fondos; a necesidade de manter os servizos esenciais
de asistencia social integral contra a violencia de xénero nun contexto de excepcionalidade
como este en que nos encontramos, coas modificacidns necesarias para a stia adaptacion
as medidas dispostas polas autoridades delegadas, constitie unha xustificacion adicional
a necesidade de exceptuar a aplicacion da regra sexta do artigo 86.2 da Lei 47/2003, xeral
orzamentaria, nos termos previstos no presente real decreto lei.

Concorren, pois, os requisitos constitucionais de extraordinaria e urxente necesidade
que habilitan o Goberno para aprobar as medidas contidas neste real decreto lei dentro da
marxe de apreciacion que, en canto érgano de direccion politica do Estado, lle recofiece o
artigo 86.1 da Constitucion (SSTC 142/2014, FX 3 e 33/2017, FX 3).

En consecuencia, e na procura de dar resposta as necesidades de proteccion das
vitimas de violencia de xénero nun contexto como este en que nos encontramos, este real
decreto lei adopta unha serie de medidas destinadas a manter e adaptar os servizos de
asistencia integral e proteccién, establecendo medidas organizativas para garantir o
adecuado funcionamento dos servizos destinados a sua proteccién, asi como a adaptacion
das modalidades de prestacion destes as circunstancias excepcionais a que se ve
sometida a cidadania durante estes dias.

Desta maneira, o presente real decreto lei estrutirase en dous capitulos. O primeiro
deles contén seis artigos destinados a asegurar o funcionamento dos servizos de
asistencia e proteccion integral das vitimas de violencia de xénero no marco do estado de
alarma. O segundo capitulo contén dous artigos: no primeiro, prevese a excepcion da
aplicacion da regra sexta do artigo 86.2 da Lei 47/2003, do 26 de novembro, para os
fondos destinados ao financiamento do Pacto de Estado contra a violencia de xénero, co
obxectivo de asegurar a implementacion e prestacion continuada dos servizos de
asistencia e proteccién das vitimas de violencia de xénero durante os cincos anos de
vixencia do Pacto de Estado. No segundo, habilitase o financiamento dos servizos postos
en marcha polas comunidades auténomas para facer fronte as necesidades en materia de
violencia de xénero derivadas da declaracion do estado de alarma.

Finalmente, o texto péchase cunha disposicion transitoria que regula a aplicacién da
excepcion a regra sexta do artigo 86.2 da Lei 47/2003, do 26 de novembro, aos remanentes
non comprometidos correspondentes ao exercicio orzamentario do ano 2019, e duas
disposicions derradeiras que contefien o fundamento constitucional das medidas
adoptadas e a entrada en vigor deste real decreto lei.

Por outra parte, respéctanse os limites constitucionalmente establecidos para o uso
deste instrumento normativo, pois este real decreto lei non afecta o ordenamento das
instituciéns béasicas do Estado, os dereitos, deberes e liberdades dos cidadans regulados
no titulo | da Constitucion, o réxime das comunidades auténomas nin o dereito electoral
xeral.

Ademais, o real decreto lei representa un instrumento constitucionalmente licito, en
canto que pertinente e adecuado para a consecucién do fin que xustifica a lexislaciéon de
urxencia, que non é outro, tal como reiteradamente exixiu o noso Tribunal Constitucional,
que remediar unha situacién concreta, dentro dos obxectivos gobernamentais, que por
razéns dificiles de prever require unha accién normativa inmediata nun prazo mais breve
que o requirido pola via normal ou polo procedemento de urxencia para a tramitacién
parlamentaria das leis.

Nas medidas que se adoptan no presente real decreto lei para garantir a prestacion
dos servizos de atencion e proteccién integral das vitimas de violencia de xénero
aprécianse as circunstancias de extraordinaria e urxente necesidade previstas no artigo 86
da Constitucién espafiola, derivadas da situaciéon do estado de alarma, e considérase, por
outra parte, que os obxectivos que se pretenden alcanzar con el —a proteccion inmediata
e efectiva das vitimas de violencia de xénero— non se poden conseguir a través da
tramitacién dunha lei polo procedemento de urxencia.

Asi mesmo, e no que se refire a disposicion relativa ao réxime dos fondos do Pacto de
Estado contra a violencia de xénero transferidos as comunidades auténomas, concorre
neste caso o presuposto habilitante da urxente necesidade, derivado das dificultades
existentes para executar os fondos transferidos as comunidades autbnomas.

O curto periodo de tempo para a execucion das medidas identificadas en cada un dos
exercicios e as regras xerais de tramitacion contidas nalgunhas normas (tanto a Lei 38/2003,
do 17 de novembro, xeral de subvencions, como a Lei 9/2017, do 8 de novembro, de
contratos do sector publico), asi como o caracter absolutamente prioritario da loita contra a
violencia de xénero, aconsellan que, de forma singular, se exceptie o réxime contido na

regra sexta do artigo 86.2 da Lei 47/2003, do 26 de novembro, para o periodo de tempo en
que mantefia a sua vixencia o Pacto de Estado contra a violencia de xénero.

Por tanto, neste real decreto lei concorren, pola sia natureza e finalidade, as
circunstancias de extraordinaria e urxente necesidade que exixe o artigo 86 da Constitucion
espanola como presupostos habilitantes para a aprobacion dun real decreto lei.

v

Este real decreto lei cumpre cos principios de necesidade, eficacia, proporcionalidade,
seguridade xuridica, transparencia e eficiencia previstos no artigo 129 da Lei 39/2015, do 1
de outubro, do procedemento administrativo comun das administraciéns publicas, que, no
exercicio da iniciativa lexislativa, deben cumprir as administracions publicas.

En canto aos principios de necesidade e eficacia, vense plenamente sustentados dado
o interese xeral en que se funda, pois o real decreto lei é o instrumento mais adecuado
para garantir a sua consecucion.

Polo que respecta & proporcionalidade, buscouse establecer unha medida
imprescindible para atender a necesidade de proteccion, asistencia e atencién das vitimas
da violencia de xénero nunha situacion de excepcionalidade e na cal a convivencia co
agresor supon un risco certo a sua integridade fisica e moral.

A dita proporcionalidade pédese apreciar, asi mesmo, na excepcién da regra sexta do
artigo 86.2 da Lei 47/2003, do 26 de novembro, xa que se buscou establecer unha medida
imprescindible para atender a necesidade de proteccion, asistencia e atencién das vitimas
da violencia de xénero mediante a flexibilizacién da regra de gasto dos programas
executados polas comunidades auténomas e polas cidades de Ceuta e Melilla para tal fin;
xa que logo, non se poden establecer outras medidas menos restritivas de dereitos ou que
impofian menos obrigaciéns aos destinatarios.

Asi mesmo, ao ser coherente co resto do ordenamento xuridico, supén un marco
normativo estable, predicible, integrado, claro e de certeza, que facilita o seu cofiecemento
e comprension e, en consecuencia, a actuacién e toma de decisidns por parte das
administracions publicas concernidas, polo que se entende que a proposta se adecua ao
principio de seguridade xuridica.

En cumprimento do principio de transparencia, a norma identifica claramente o seu
propdsito e ofrece unha explicacién completa do seu contido nesta parte expositiva.

Finalmente, dado que a norma non impdén cargas administrativas, enténdese
plenamente cumprida a adecuacion ao principio de eficiencia.

Na sua virtude, en uso da autorizacién contida no artigo 86 da Constitucién, por
proposta da ministra de Igualdade e do ministro do Interior, e logo de deliberacién do
Consello de Ministros na sua reunion do dia 31 de marzo de 2020,

DISPONO:

CAPITULO |

Medidas para garantir o funcionamento dos servizos de asistencia e proteccion
integral as vitimas de violencia de xénero

Artigo 1. Declaracion de servizo esencial.

Para os efectos do previsto neste real decreto lei, 0s servizos a que se refiren os seus
artigos 2 a 5 teran a consideracion de servizos esenciais cos efectos previstos no Real
decreto 463/2020, do 14 de marzo, polo que se declara o estado de alarma para a xestiéon
da situaciéon de crise sanitaria ocasionada polo COVID-19, e nas suas normas de
desenvolvemento, no Real decreto lei 10/2020, do 29 de marzo, polo que se regula un
permiso retribuido recuperable para as persoas traballadoras por conta allea que non
presten servizos esenciais, co fin de reducir a mobilidade da poboacién no contexto da
loita contra o COVID-19, e no resto do ordenamento xuridico.

Artigo 2. Normal funcionamento dos servizos de informacion e asesoramento xuridico 24
horas, telefénica e en lifia, asi como dos servizos de teleasistencia e asistencia social
integral as vitimas de violencia de xénero.

1. As administracions publicas competentes adoptaran as medidas necesarias para
garantir a prestacion dos servizos de informaciéon e asesoramento xuridico 24 horas,
telefénica e en lifia, dirixidos as vitimas de violencia de xénero, coas mesmas
caracteristicas que os que se vifian prestando con anterioridade a declaraciéon do estado
de alarma e, de ser o caso, adaptando a sua prestacion as necesidades excepcionais
derivadas deste.

2. As administraciéns publicas competentes aseguraran o normal funcionamento do
servizo telefénico de Atencion e proteccion para vitimas da violencia de xénero (Atenpro),
adaptando, de ser o caso, a sua prestacion as necesidades excepcionais derivadas do
estado de alarma.

3. As administraciéns publicas competentes garantiran a prestacion dos servizos de
asistencia social integral, consistentes en orientacion xuridica, psicoloxica e social
destinadas as vitimas de violencia xénero, que vifiesen funcionando con anterioridade a
declaracion do estado de alarma, adaptando, de ser o caso, a sua prestaciéon as
necesidades excepcionais derivadas do estado de alarma.

A adaptacion a que se refire o paragrafo anterior deberéa ter en conta a situaciéon de
permanencia domiciliaria e prever alternativas a atencion telefénica, a través de medios
como a mensaxaria instantanea para a asistencia psicoléxica ou a alerta con
xeolocalizacion para a comunicacion de emerxencia as forzas e corpos de seguridade.

Artigo 3. Servizos de acollida a vitimas de violencia de xénero e outras formas de
violencia contra as mulleres.

1. As administraciéns publicas competentes garantiran o normal funcionamento dos
centros de emerxencia, acollida, pisos tutelados e aloxamentos seguros para vitimas de
violencia de xénero, explotacion sexual e trata con fins de explotacion sexual.

2. Cando a resposta de emerxencia comporte o abandono do domicilio para garantir
a proteccién da vitima e dos seus fillos e fillas, procederase ao ingreso nos centros a que
se refire 0 punto anterior, que seran equipados con equipamentos de proteccién individual.

3. Cando sexa necesario para garantir a acollida de vitimas e dos seus fillos e fillas
en risco, as administraciéns publicas competentes poderan dispor o uso dos
establecementos de aloxamento turistico a que se refire a Orde TMA/277/2020, do 23 de
marzo, pola que se declaran servizos esenciais determinados aloxamentos turisticos e se
adoptan disposiciéns complementarias.

4. Aos centros a que se refire o presente artigo seralles de aplicacion, naquilo que
proceda en atencion & sua natureza, o disposto nos puntos segundo, terceiro e cuarto da
Orde SND/275/2020, do 23 de marzo, pola que se establecen medidas complementarias
de caracter organizativo, asi como de subministracion de informacién no ambito dos
centros de servizos sociais de caracter residencial en relacion coa xestién da crise sanitaria
ocasionada polo COVID-19.

Artigo 4. Sistema de seguimento por medios telematicos do cumprimento das medidas
cautelares e penas de prohibicién de aproximacion en materia de violencia de xénero.

1. As administraciéns publicas competentes adoptaran as medidas necesarias para
garantir o normal funcionamento e prestacién do servizo integral, incluido o servizo de
posta a disposicion, instalacion e mantemento de equipamentos de dispositivos telematicos,
do sistema de seguimento por medios telematicos do cumprimento das medidas cautelares
e das penas de prohibicion de aproximacion en materia de violencia de xénero.

2. Para o cumprimento do disposto no punto anterior, as administracions publicas
competentes poderan ditar as instrucions necesarias as empresas prestadoras dos
servizos.

Artigo 5. Medidas relativas ao persoal que presta servizos de asistencia social integral a
vitimas de violencia de xénero e outras formas de violencia contra as mulleres que,
pola sta natureza, se deban prestar de forma presencial.

1. As persoas traballadoras que por razén da sua actividade profesional tefan
contacto directo coas vitimas e, en todo caso, aquelas que prestan os seus servizos en
centros de teleasistencia, emerxencia ou acollida deben seguir as medidas de proteccion
recomendadas polo Ministerio de Sanidade, segundo o nivel de risco a que estan expostas.

2. Para efectos do anterior, e sempre que as dispofibilidades asi o permitan, as
administracions publicas competentes, asi como as empresas provedoras de servizos,
deberan dotar as persoas traballadoras dos centros dos equipamentos de proteccion
individual.

Artigo 6. Campanas institucionais para previr a violencia de xénero durante o estado de
alarma.

1. Coa finalidade de previr os impactos que o illamento domiciliario poida ter no
incremento de casos de violencia de xénero e facilitar o acceso das vitimas aos servizos
de asistencia social integral, asi como a sensibilizacién do seu contorno social e familiar,
as administracidéns publicas competentes elaboraran as oportunas campafas de
concienciacion.

2. De acordo co disposto no artigo 19 do Real decreto 463/2020, do 14 de marzo, as
autoridades competentes delegadas, asi como as administracions autonémicas e locais,
poderan dispor a insercion das campanas ou das mensaxes, anuncios e comunicacions
que formen parte delas, as cales se refire o punto anterior, nos medios de comunicacién
social de titularidade publica e privada.

CAPITULO I

Medidas urxentes para favorecer a execuciéon dos fondos do Pacto de Estado
contra a violencia de xénero por parte das comunidades auténomas

Artigo 7. Réxime aplicable aos remanentes non comprometidos afectados ao Pacto de
Estado en materia de violencia de xénero.

Con caracter excepcional, limitado exclusivamente as transferencias previstas no
crédito 25.03.232C.450 para o desenvolvemento de novas ou ampliadas competencias
reservadas as comunidades auténomas no Pacto de Estado contra a violencia de xénero,
ou os que resulten equivalentes nas leis de orzamentos xerais do Estado, non resultara de
aplicacion o disposto na regra sexta do artigo 86.2 da Lei 47/2003, do 26 de novembro,
xeral orzamentaria, aos remanentes non comprometidos resultantes ao final do exercicio.

Se o gasto ou actuaciéon a que corresponda o remanente resulta suprimido no
orzamento do exercicio seguinte, destinarase aquel en primeiro lugar a facer efectivas as
obrigaciéns pendentes de pagamento na fin do exercicio inmediatamente anterior e o
sobrante que non estivese comprometido reintegrarase ao Estado.

Artigo 8. Proxectos ou programas financiados con fondos do Pacto de Estado contra a
violencia de xénero.

As comunidades auténomas e as entidades locais poderan destinar os fondos que lles
correspondan do Pacto de Estado contra a violencia de xénero a por en marcha todos os
proxectos ou programas preventivos e asistenciais que se recollen neste real decreto lei,
asi como calquera outro que, no contexto do estado de alarma, tefia como finalidade
garantir a prevencion, a proteccion e a atencion fronte a todas as formas de violencia
contra as mulleres.

Disposicion transitoria Unica. Réxime aplicable aos remanentes non comprometidos
correspondentes ao exercicio orzamentario do ano 2019.

O disposto no artigo 7 sera de aplicacion as transferencias recollidas no crédito
25.03.232C.450 para o desenvolvemento de novas ou ampliadas competencias reservadas
as comunidades auténomas no Pacto de Estado contra a violencia de xénero
correspondente ao exercicio orzamentario do ano 2019.

Disposicion derradeira primeira. Titulo competencial.

Este real decreto lei ditase ao abeiro do establecido nas regras 149.1.1.2, 149.1.14.2 e
149.1.29.2 da Constitucion espafiola.

Disposicién derradeira segunda. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 31 de marzo de 2020.

FELIPE R.

O presidente do Goberno,
PEDRO SANCHEZ PEREZ-CASTEJON

